Euskadiko Adikzioen VIII. Plana 2023-2027

5. Euskadiko Adikzioen VIII.
Planaren gobernantza eta kudeaketa

5.1. Kudeaketa eta koordinazioa

Adikzioen eta Droga Mendekotasunen gaineko Arreta Integralari buruzko 1/2016
Legearen arabera, Eusko Jaurlaritzako Osasun Saileko Osasun Publikoaren eta
Adikzioen Zuzendaritzari dagokio Eusko Jaurlaritzaren jarduketa zuzentzea,
bultzatzea eta koordinatzea, Euskadiko Adikzioen Plana aplikatuz. Lidergo horren
helburu nagusiak Plana hedatzeko eta garatzeko testuinguru lagungarrirako
jarraibideak ezartzea izango dira.

Zeharkakoa denez, Planak erakundeen arteko inplikaziorik eta koordinaziorik
handiena eskatzen du, bai Eusko Jaurlaritzako sailen aldetik, bai foru-aldundien
eta udalen aldetik. Koordinazio hori Adikzioen Erakundearteko Koordinazio
Batzordearen bidez egituratzen da, administrazio publikoek Planetik
eratorritako jarduketetan koordinatzeko, lankidetzan aritzeko eta parte hartzeko
organo gisa.

Era berean, Planak hirugarren sektoreko eta eremu pribatuko beste erakunde
batzuen lankidetza estua behar du, bai eta jarduketen hedapenean parte hartzen
duten edo parte hartuko duten gizarte-eragileena ere, bai sustapenaren eta
prebentzioaren arloan, bai eskaintzaren kontrolean, bai laguntzan eta gizarteratzean.

Azkenik, Adikzioen Euskal Batzordea adikzioen kontrako borrokan inplikatutako
gizarte-sektoreek parte hartzeko organo gorena da, eta Planaren hedapenean eta
garapenean kontsulta-rola betetzen du.

PLANAREN GARAPENEAN JARRAIPENA
EGITEKO ETA AHOLKUAK EMATEKO EGITURA

5.2. Jarraipen- eta ebaluazio-sistema

Osasun Publikoaren eta Adikzioen Zuzendaritza da planaren jarraipen operatiboaren
eta azken ebaluazioaren arduraduna. Horretarako, beste erakunde eta entitate
batzuekin lankidetzan arituko da, jarraipen hori egiteko behar den informazio
kuantitatiboa eta kualitatiboa biltzeko.

 Urtero, aurrerapenaren jarraipena egingo da, helburu instrumentalen
hedapenean izandako aurrerapena monitorizatzeko, balorazio kualitatibo eta
kuantitatiboen bidez. Horretarako, JARDUERAREN adierazleen aginte-taula
erabiliko da erreferentzia gisa.

e Planaren horizontera iritsitakoan, lortutako emaitzen ebaluazio sakona
egingo da. Horretarako, EMAITZEN adierazleen aginte-taula erabiliko da.

